Nafarroako Parlamentuko Mahaiak, 2016ko apirilaren 18an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, Elkarrizketa Sozialerako Kontseiluaren baitan sortutako Berdintasun Batzordearen lanari, helburu eta azterlanei, txostenei edo proposamenei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

EH Bildu Nafarroa parlamentu-taldeari atxikitako foru parlamentari Bakartxo Ruiz Jaso andreak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak idatziz erantzun dezan:

Orain dela zehazki urtebete, Berdintasun Batzorde bat eratu zen Elkarrizketa Sozialerako Kontseiluan, batzordea une hartan osatzen zuten eragileen inplikazioarekin eta Nafarroako Familiarako eta Berdintasunerako Institutuaren parte-hartzearekin. Horri buruz, parlamentari honek hau jakin nahi du:

• Zer lan egin du azken urte honetan?

• Batzorde horrek zer helburu ezarri zizkion bere buruari? Zer eginkizun ditu?

• Egin al du azterlan, txosten edo proposamenik? Hala baldin bada, horien kopia jaso nahi dut.

